ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԻՎԱՆԴԱՆՈՑԱՅԻՆ ԲՈՒԺԾԱՌԱՅՈՒԹՅՈՒՆՆԵՐԻ ՈՐԱԿԻ ԱՊԱՀՈՎՄԱՆ ՌԱԶՄԱՎԱՐՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԿԱՐԾԻՔՆԵՐԻ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ   էկոնոմիկայի նախարարություն

(07.11.2014թ. 01/08.2/6923-14 )
	Դիտողություններ և առաջարկություններ չկան:
	
	

	ՀՀ ֆինանսների նախարարություն
(17.11.2014 01/83-1/20376-14 )
	1. Անհրաժեշտ է շտկել Նախագծի 2-րդ կետի (Հայաստանի Հանրապետության առողջապահության նախարարին` սույն որոշումն ուժի մեջ մտնելու օրվանից վեցամսյա ժամկետում մշակել Հայաստանի Հանրապետությունում  հիվանդանոցային բուժծառայությունների  որակի  ապահովման ռազմավարությունն  ապահովող  միջոցառումների ցանկը և  ներկայացնել Հայաստանի Հանրապետության կառավարություն հաստատման) և Նախագծի 1-ին կետով հավանության տրվող հավելվածի (այսուհետ` Ռազմավարություն) 53-րդ կետի (Ռազմավարության հաստատումից հետո Հայաստանի Հանրապետության առողջապահության նախարարության կողմից կսահմանվի սույն ռազմավարությունը ապահովող միջոցառումների ցանկ) միջև առկա հակասությունը։
	1.Ընդունվել է: Կատարվել է համապատասխան փոփոխություն
	

	
	2. Ռազմավարության 54-րդ կետով նախատեսվում է, որ Հիվանդանոցային բուժծառայությունների որակի ապահովման և բարելավման արդի մոտեցումները հաջողությամբ ներդնելու և կայուն շարունակականությունն ապահովելու համար  դրանք կիրարկման մեջ կարող են դրվել աստիճանաբար` ելնելով տվյալ ժամանակահատվածում դրանց ներդրման իրական հնարավորությունից և իրականացման առումով հիվանդանոցային համակարգի պատրաստվածության աստիճանից: Այս առումով պարզ չէ, թե Ռազմավարությունը, քանի և որ տարիների համար է: Դրա հետ մեկտեղ նշված դրույթից, մեր կարծիքով հետևում է, որ խոսք կարող է լինել ոչ թե սոսկ Ռազմավարության ապահովման միջոցառումների ցանկի մշակման, այլ նաև դրա իրականացման ծրագրի և  նրանից բխող միջոցառումների նախագծի մասին, որում ռազմավարական յուրաքանչյուր ուղղության գծով ներկայացված կլինեն իրականացվելիք միջոցառումների նպատակը, խնդիրները, ներկա իրավիճակը, անհրաժեշտության դեպքում` միջազգային փորձի ուսումնասիրությունը (մասնավորապես Ռազմավարության 69-րդ կետում նախատեսված դրույթի դեպքում), ակնկալվող արդյունքը, կատարման ժամկետներն ըստ տարիների, ֆինանսական գնահատականը` համապատասխան հաշվակ-հիմնավորունմերով, ֆինանսավորման աղբյուրները: 
Ուստի առաջարկում ենք Նախագծի 2-րդ կետի ռազմավարությունն ապահովող միջոցառումների ցանկը բառերը փոխարինել ռազմավարության  իրականացման ծրագրի և նրա  միջոցառումների ցանկը բառերով:


	Ընդունվել է: Կատարվել է համապատասխան փոփոխություն
	

	
	3. Նախագծին առդրված տեղեկանքում թեև նշված է, որ Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում  ծախսերի և եկամուտների էական ավելացում կամ նվազեցում տեղի չի ունենա, սակայն Ռազմավարության վերը նշված 54-րդ կետում, ինչպես նաև 65-րդ կետում նախատեսված դրութներից հետևում է, որ դրանցից բխող միջոցառումների իրականացումը կարող է հանգեցնել լրացուցիչ բյուջետային հատկացումների անհրաժեշտության, որի ֆինանսական գնահատականը տրված չէ:
	3.Չի ընդունվում, քանի որ ՀՀ առողջապահության նախարարության աշխատակազմի կառուցվածքային և առանձնացված ստորաբաժանումների կանոնադրությամբ սահմանված գործառույթների մեջ ներառվում է նաև Նախագծի 54-րդ և 65-րդ կետերում նշված միջոցառումների իրականացումը: Բացի այդ, յուրաքանչյուր տարվա ՀՀ պետական բյուջեի «Առողջապահություն» բաժնի «Բժշկական օգնության մասնագիտական, խորհրդատվական և կազմակերպամեթոդական աջակցության ծառայություններ» ծրագրի շրջանակում նախատեսվում է համապատասխան ֆինանսական միջոցներ վերոնշված ծառայությունների ձեռքբերման համար, հետևաբար 54-րդ և 65-րդ կետերում նշված դրույթների իրականացումը չի պահանջում լրացուցիչ բյուջետային հատկացումներ:  
	

	ՀՀ պաշտպանության նախարարություն
(13.11.2014թ. ՊՆ/510-1986 )
	Ներառել նաև բուժծառայության մատչելիության և հասանելիության վերաբերյալ դրույթներ և դրանց ապահովման համար անհրաժեշտ միջոցառումներ` որպես ՀՀ կառավարության 19.05.2014թ. N511-Ա որոշմամբ հաստատված ՀՀ կառավարության ծրագրի 2-րդ բաժնի 2.1.1. կետի 7-րդ ենթակետի և 2.4.2. կետի 6-րդ ենթակետի պահանջների կատարում:
	Ընդունվել է: Կատարվել է համապատասխան փոփոխություն
	

	ՀՀ  Աշխատանքի և սոցիալական հարցերի նախարարություն
(04.11.2014 ԱԱ/ԱԿ-2/8885-14 )
	Դիտողություններ և առաջարկություններ չկան:
	
	

	ՀՀ ոստիկանություն
(10.11.2014թ.  24/2717 )
	Դիտողություններ և առաջարկություններ չկան:
	
	

	ՀՀ  կրթության և գիտության նախարարություն
(05.11.2014թ.  01/06.1/13678-14)
	Դիտողություններ և առաջարկություններ չկան:
	
	

	ՀՀ արդարադատության նախարարություն(27.11.2014թ. 01/9304-14)
	1. Որոշման նախագծով հաստատված հավելվածի (այսուհետ՝ հավելված) վերևի աջ անկյունում նշված «Հավելված» բառից հետո նշված «N 1» թիվն անհրաժեշտ է հանել, քանի որ նախագիծը բաղկացած է միայն մեկ հավելվածից: 

2. Հավելվածում առկա են հստակեցման և խմբագրման կարիք ունեցող դրույթներ: Այսպես՝ հավելվածի 51-րդ կետում անհրաժեշտ է հստակեցնել «անապահով բուժծառայություններ» արտահայտությունը:

3. Հավելվածի  53-րդ կետով նախատեսված դրույթները կրկնում են նախագծի 2-րդ կետով նախատեսված դրույթները: Այդ առումով հավելվածի 53-րդ կետն անհրաժեշտ է հանել:

4. Հավելվածի 67-րդ կետում «բարելավման գործընթացները» բառերից հետո նշված «ներդաշնակորեն» բառն անհրաժեշտ է փոխարինել «ներդաշնակեցվեն» բառով: 

5. Հավելվածի 69-րդ կետում է խոսք է գնում Հայաստանի Հանրապետության առողջապահության համակարգում բժշկական կազմակերպությունների /ծառայությունների/ անկախ հավատարմագրման (ակրեդիտացիայի) համակարգ ներդնելու մասին, մինչդեռ պարզ չէ «անկախ հավատարմագրման (ակրեդիտացիայի) համակարգ» հասկացության իրավական բովանդակությունը: 

Այդ առումով անհրաժեշտ է ուսումնասիրել և նախագծով ներկայացնել բժշկական կազմակերպությունների, ծառայությունների անկախ հավատարմագրման (ակրեդիտացիայի) համակարգի վերաբերյալ միջազգային փորձը, քանի որ հիշյալ կետում նշվում է, որ միջազգային փորձի համաձայն՝ պաշտոնական հավատարմագրման համակարգը այս ոլորտում որակի ապահովման արդյունավետ գործիք է հանդիսանում:

	1.Ընդունվել  է: Կատարվել է փոփոխություն:
2.Ընդունվել  է: Կատարվել է փոփոխություն:

3. Ընդունվել  է: Կատարվել է փոփոխություն:

4. Ընդունվել  է: Կատարվել է փոփոխություն:

5. Ընդունվել է, նախագծում ավելացվել է հավատագրման բովանդակային հետևյալ բացատրությունը «Այն զարգացումային մի գործընթաց է, որը չափում և գնահատում է մատուցվող ծառայությունների որակը և այդպիսով հավաստում, որ առողջապահական կազմակերպությունը համապատասխանում է որակի նախասահմանված, հրապարակված և գործող չափորոշիչներին» :
	

	ՀՀ տարածքային կառավարման և արտակարգ իրավիճակների նախարարություն(11.02..2015թ. 11.1/1076-14)

	Աառաջարկում ենք ևս մեկ անգամ քննարկել Նախագծով նախատեսված խորհուրդների ստեղծման նպատակահարմարության հարցը, քանի որ ոլորտում քաղաքականությունը մշակում է լիազոր պետական մարմինը, իսկ քաղաքականության իրականացման գործառույթները իրականացվում են տարածքային կառավարման մարմինների կողմից:


	Ընդունվել է մասամբ: Նախագծի 40.կետի 2-րդ ենթակետում «բուժծառայությունների  որակի ապահովման և բարելավման գործընթացների  կանոնակարգումն է»  բառերը փոխարինվել են  «բուժծառայությունների որակի ապահովման և բարելավման գործընթացների  իրականացումն է» բառերով: Նույն կետի 1-ին և 3-րդ ենթակետերը չեն հակասում նշված առաջարկին:

	


           ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ՝ 





           
ԱՐՄԵՆ ՄՈՒՐԱԴՅԱՆ

